
ҮЗДІКСІЗ БІЛІМ БЕРУ ЖҮЙЕСІНДЕГІ ИННОВАЦИЯЛЫҚ ТЕХНОЛОГИЯ ТҮРЛЕРІНІҢ МАҢЫЗЫ
 Бүгінгі күні білім беру жүйесі заман талабына жауап беретін күрделі өзгерістерге енуде. Сондай өзгерістердің қатарында үздіксіз білім беру мәселесінің мақсат-міндеттері, оның қоғамның әлеуметтiк-экономикалық дамуындағы жетекшi рольді иелейтіндігі, қазіргі білім беру жүйесіндегі маңызы алға тартылған.  Бұл мақалада үздіксіз білім беру жүйесіндегі инновациялық технологиялардың маңызы мен қызметтері сөз етіледі. Ең алдымен, үздіксіз білім беру, инновация, технология, инновациялық технология ұғымдарының анықтамаларына қысқаша тоқталып өтсек.

Үздіксіз білім беру – адамның барлық жас ерекшеліктері кезеңінде оның  өмір салтының табиғи және ажырамас бөлігінен тұратын адамның оқу-іс әрекетін жариялайтын білім беру тәжірибесіне берілген көзқарастар жүйесі. Ол ересек өмірдің барлық кезеңдеріне шамаланған білім сатысының жаңа баспалдақтармен құрылып аяқталу қажеттілігімен қамтылады. Үздіксіз білім берудің негізгі мақсаты ретінде тұлғаның шығармашылық әлеуетінің өмірбойылық сапасының арттырылуы түсіндіріледі. 

Үздіксіз білім беру тұжырымдамасының алғашқы бастамаларын Платон, Конфуций, Сократ, Аристотель, Сенека және басқа да грек ойшыл алыптарының еңбектерінен байқалады. Сонымен бірге Вольтер, Гете, Руссо көзқарастарындағы үздіксіз білім беру идеялары адамзаттық даму толықтығына жетумен байланысты қарастырылған. Үздіксіз білім беру идеясын  жүзеге асырудың алғашқы талпыныстары  Еуропа қалаларында ХIII-XIV ғасырларда қолөнер цехтарында ашылған «цехтық мектептер» болып табылды[1].    

Үздіксіз білім берудің заманауи алғышарттарының негізін қалаған Ян Амос Коменскийдің ойлары қазіргі уақыттағы үздіксіз білім беру тұжырымдамасында нақтылы түрде көрсетілген педагогикалық мұраның ой өзегі болып табылады. Алайда өткен ғасырдың 60-жылдарының аяғында үздіксіз білім беру тұжырымдамасы білім беру жүйесінің орталығы болмай жатып, сәтсіздікке ұшырады.  

 «Үздіксіз білім беру» термині алғаш рет 1968 жылы ЮНЕСКО материалдарында жарияланып, соңынан Э.Фор жетекшілігімен жарияланған комиссияның баяндамасынан соң ЮНЕСКО тарапынан әлемнің барлық мемлекеттерінде реформалар немесе жаңа енгізілім үшін «басқарушы құрылым» негізгі принципі ретінде мақұлданды[2,288].     

Үздіксіз білім беру жүйесі әлемнің барлық елінде кеңінен тараған. Ол өз ішіне адамның тал бесіктен жер бесікке дейінгі өмір кезеңінде алатын білім мен тәрбиенің түрлерін: мектепке дейінгі, орта білім, орта және арнайы білім, жоғары, академиялық, қосымша және т.б. қамтиды.

Инновация сөзі «ин» және «нове» сөздері тұрғысынан латын тілінде ХVII ғасырдың орталарында қолданылып, біраз салаларға бірқатар жаңа енгізулердің енуімен байланысты сөз етіледі, демек инновация бір жағынан жаңарту, іске асыру, енгізу үдерісі болса, екінші жағынан белгілі әлеуметтік тәжірибеге жаңарту, сонылауды айналдыру бойынша іс-әрекет болып табылады. Инновациялық іс-әрекет өз ішіне бір-бірімен өзарабайланысты жұмыс түрлерінің жүйесін қамтиды, олар: ғылыми-зерттеу іс-әрекеті, жобалық іс-әрекет және білім беру іс-әрекеті.

Қазіргі күн тұрғысынан «инновациялық білім» дегеніміз не? 

Инновациялық білім өздігінен дамуға икемді, сондай-ақ білім алушылардың толыққанды дамуы үшін жағдай жасайтын дамытпалы және  дамушы  білім. Өзарабайланысты үш құрамдас бөліктен: құзыреттілік, құзыреттілікті қалыптастыратын белсенді әдістер, заманауи инфрақұрылым.   

Қазіргі таңда мектептің білім беру жүйесінде әртүрлі педагогикалық инновациялар қолданылады. Бұл ең алдымен, мекеменің салты мен мәртебелілігіне байланысты. Осыған қарамастан, инновациялық технологияға қатысты келесі түрлерін атап өтуге болады.

1. Пәнді оқыту барысында қолданылатын ақпараттық-қатысымдық оқыту технологиясы (ИКТ);

2. Пәнді оқыту барысында қолданылатын тұлғалық-бағдарлы оқыту технологиясы (ЛОТ);

3. Оқу үдерісі мен мектеп оқушысының білім сапасын ақпараттық-аналитикалық қамтамасыз ету; 

4. Зияткерлік даму мониторингі;

5. Қазіргі оқушыны қалыптастыруда жетекші механизм ретіндегі тәрбие технологиясы;

6. Оқу үдерісін дамыту шарты тұрғысындағы дидактикалық технологиялар; 

7. Мектептің оқу-тәрбие үдерісіне инновациялық технологиялардың енгізілуінің психологиялық-педагогикалық сүйемелдеуі.

1.Оқу үдерісінде ақпараттық-қатысымдық технологияны қолдану үшін ең алдымен, мектептің ақпараттық ортасын қалыптастыру, оқытуды ақпараттандыру, яғни, «оқушы-компьютер-мұғалім» объектілік қарым-қатынасын орнату, мұғалімнің ақпараттық мәдениетінің болуы сияқты мәселелер шешілуі қажет.

Ақпараттық-қатысымдық технологияның білім беруде 3 негізгі ерекшеліктері мен 3 негізгі кемшіліктері байқалған. Негізгі ерекшеліктері:

1. АҚТ-ның көмегімен оқытушы мен білім алушы зейініне жәрдемдесу мақсатында оқыту мен білім алу үдерісі кезеңінде бейне арқылы көрсету жеңіл қолданысқа ие болуы мүмкін;

2. АҚТ-ның көмегімен оқытушы күрделі құрылымдарды жеңіл түсіндіре отырып, білім алушының материалды анағұрлым кеңінен түсінуін қамтамасыз етеді.

3. АҚТ-ның көмегімен оқытушы интерактивті сыныптарды қалыптастырып,  сабақты жағымды өткізіп, оқушылардың сабаққа белсенді қатысуы мен білімдерінің бір жерге шоғырлануына ықпал жасайды.    

Негізгі кемшіліктері:

1. Техникалық жағынан күйге келтірілуі қауіпті болуы мүмкін;

2. Сатып алуда өте қымбат;

3. АҚТ-құралдармен жұмыс істеу тәжірибесі жеткіліксіз оқытушыларда қиындықтар туындауы мүмкін[3].

2. Е.В.Бондоревская жеке тұлғаға бағдарланған оқытудың мазмұнында жеке  тұлғаны дамытуға және қалыптастыруға қажетті мынадай 4 компонент міндетті түрде болуы қажет деп атап көрсеткен. Олар: аксеологиялық, когнитивті, шығармашылық-әрекеттік және жеке тұлғалық. Осы жеке тұлғаға бағдарланған оқытудың мазмұнының төрт компоненті де негізінен сөйлесу, шығармашылық іс-әрекет арқылы әрбір жеке тұлғаның жекелеген дамытуға жағдай жасауға, өз бетінше шешім қабылдауға және шығармашылығына, оқу әдістері мен мазмұнын таңдауға толық мүмкіндік береді деп тұжырымдайды. 

3. Оқыту сапасын басқаруда ақпараттық-талдау әдісі сияқты инновациялық технологияның қолданылуы әрбір баланың жеке, сынып, жұппен жұмыс істеу, мектеп ішіндегі рөлі негізінде оның дамуын риясыз объективті түрде қадағалауға мүмкіндік береді. Аталмыш технологияның келесі бір түрі – сыныптық-жалпылама бақылау құралы оқушының оқу жоспарындағы кез келген пән бойынша игерген білімін, сондай-ақ жеке педагогтің жұмыс жүйесімен танысып шығу үшін де ұтымды түрде қолданылады.

4. Тестілеу және үлгерім динамикасы графигін құру көмегімен әрбір оқушының оқу сапасын талдау және диагностикалау 

5. Қазіргі білім жағдайында ажырамас факторлардың бірі болып табылады. Оқушыларды тұлға дамытудың қосымша түрлеріне: ұлттық дәстүрлер бойынша мәдени көпшілік шараларға, театрға, балалар шығармашылығының орталығына және т.б. тарту іс-әрекеттері жүзеге асырылады. 

6. Бұл жерде бұрыннан қолданылып келе жатқан және жаңа әдіс-тәсілдер де қолданылады. Олардың қатарына оқу құралдары, ойын, жобаны рәсімдеу және қорғау, аудиовизуальды технология құралдары, «кеңесші» жүйесі, топтық, «кіші топ» жүйесі т.б. жатады[1]. 

Сол немесе басқа инновацияларды қолданудың ғылыми-педагогикалық негіздемесі жобаланады. Олардың талдамасы белгілі саланың жетекші мамандарының кеңес беруімен әдістемелік кеңестерде, семинарларда талданады. 

